
“Sa tsy fantatrareo fa ny olona masina dia
hitsara izao tontolo izao?" (1 Korintiana 6:2)

Manana tanjona roa sosona Andriamanitra amin'ny
fanavotana antsika. Amin'ny lafiny ratsy, dia ny famonjena
antsika amin'ny helo - izay tokony ankasitrahantsika
mandrakizay. Eo amin’ny lafiny tsara, dia ny fanomanana
vahoaka ho Azy, izay hiara-mipetraka amin’'ny seza
fiandrianana amin'i Kristy.

This is the first in a series of three teaching letters that
explore the purpose of preparing to reign with Christ.

Alohan'ny hamakianao bebe kokoa dia mijanona kely ary
diniho ny dikan'izany aminao manokana, amin'ny maha-
Kristiana anao, dia ny tokony hanomananao tena hiara-

. Taratasy fampianarana

manjaka mandrakizay amin'i Kristy. Avy amiko sy Ruth dia
nahita fa ny Fanahy Masina dia manome lanja tsy mitsaha—
mitombo amin’ny fanomanana ny alehanay ho any amin’ny
mandrakizay.

Fampanantenana hanjaka

“Fa hoy Jesosy taminy: Lazaiko aminareo
marina tokoa fa rehefa mby amin'ny
fanavaozana, ka hipetraka amin'ny seza
fiandrianan'ny voninahiny ny Zanak'olona,
hianareo koa, izay nanaraka Ahy, dia
hipetraka amin'ny seza fiandrianana roa
ambin'ny folo ka hitsara ny firenen'lsiraely
roa ambin'ny folo.” (Matio 19:28)

“Ary izay maharesy ka mitandrina ny asako
hatramin'ny farany dia homeko fahefana
amin'ny jentilisa; ary hiandry azy amin'ny
tehim-by izy ka hanorotoro azy toy ny
fanorotoro vilany tany, dia araka izay efa
noraisiko tamin'ny Raiko.” (Apokalypsy 2:26-
27)

Miomana hanjaka

Takiana amin'ny fiomanana amim-pahazotoana isika ho
amin'ity andraikitra mahafinaritra hiaraka hanjaka amin'i
Kristy ity. Tsy ampy ny milaza fotsiny hoe “nateraka indray".
Ireto manaraka ireto no fepetra lehibe sasany.

1. 1. Fiaretana

“Ary hianareo no naharitra nanaraka Ahy
tamin'ny fakam-panahy nihatra tamiko; koa
Izaho dia manendry fanjakana ho anareo
tahaka ny nanendren’ny Raiko ho Ahy, mba
hihinana sy hisotro eo amin'ny latabatro
amin’ny fanjakako hianareo sady hipetraka
ambony seza fiandrianana hitsara ny
firenen'lsiraely roa ambin’ny folo.” (Lioka
22:28-30)

Maro ny olona nanomboka ho mpianatr'i Jesosy, nefa roa
ambin'ny folo lahy ihany no nitoetra taminy hatramin'ny
farany, ary izy ireo ihany no natao mendrika hiara-manjaka
Aminy amin'ny Isiraely.

“Fa raha miara-maty aminy isika, dia hiara-
belona aminy koa; raha miaritra isika, dia
hiara-manjaka aminy.” (2 Timoty 2:11-12a)

Raha te-hiombona amin’ny fisandratan'i Kristy isika, dia tsy
maintsy miombona amin’'ny fahafatesany aloha ary avy eo
manohy ny fiorenana hatramin’ny farany amin’ny fitsapana
maro.

2. Fahalemem-panahy, Fahantrana am-
panahy

“Sambatra ny malahelo am-panahy; fa azy ny
fanjakan'ny lanitra.” (Matio 5:3)

“Sambatra ny malemy fanahy; fa izy ny
handova no tany.” (Matio 5:5)

Tsy hatolotr'Andriamanitra ho an'izay miavonavona na
matoky tena ny fanjakany, fa ho an'izay manaiky fa tsy
mendrika izany voninahitra izany ny tenany. Nanambara i
Hana, renin'i Samoela, tao amin'ny hira fandreseny:

“Izy [Andriamanitra] no manangana ny
malahelo ho afaka amin'ny vovoka, ary
manandratra ny mahantra hiala eo amin'ny
zezika, mba hampiara-mitoetra azy eo
amin'ny mpanapaka ka hampandova azy ny
sezam-boninahitra; fa an'i Jehovah ny
andrin'ny tany, ary izany no ametrahany izao

tontolo izao. (1 Samoela 2:8)

Arivo taona taty aoriana, i Maria Virjiny - tamin'ny hira
fandresena lehibe kokoa dia nanambara ny fahamarinana
iray ihany:

“Nampiala ny lehibe tamin'ny seza
fiandrianany lzy, ary nanandratra ny ambany
kosa.” (Lioka 1:52)

3. Fahadiovana

“Kristy... nanolotra ny tenany hamonjy
antsika ho afaka amin'ny ota rehetra, sy
hanadiovany izay olona ho an'ny tenany,
sady ho mazoto indrindra amin'ny asa tsara

izany." (Titosy 2:14)

Ny olona izay neken'i Kristy ho Azy dia ireo izay navotany
ho afaka amin'ny asa ratsy rehetra sy nodioviny ho an'ny
tenany.

Saingy misy lafiny roa amin'io dingan'ny fanadiovana io: ny
iray arakan'Andriamanitra, ny iray hafa maha-olombelona.
Ao amin’ny 1 Jaona 3:3 ny apostoly dia miresaka ny amin'ny
fanantenantsika hovana hitovy amin'i Kristy amin’ny
fiverenany, nefa avy eo dia nampiany hoe: "Ary izay rehetra
manana izany fanantenana ao aminy dia manadio ny tenany
mba ho madio tahaka Azy." | Kristy ihany no hanadio izay
manaiky hanadio ny tenany. Ho fanampin'izany, dia tsy misy
afa-tsy fari-pahadiovana tokana ihany no
ananan’/Andriamanitra: “tahaka Azy madio [Jesosy].”

Ny 1 Petera 1:22 dia milaza amintsika ny fomba
ahafahantsika manadio ny fanahintsika: amin’ny alalan’ny
“fankatoavana ny fahamarinana amin'ny alalan'ny Fanahy”,
ka mahatonga ny “fitiavana marina ny rahalahy”. Ny fanahy
voadio dia fanahy feno fitiavana.

4. Fitiavana ny fahamarinana

Tamin'ny fitaka no nitaoman'i Satana an'i Adama sy i Eva
hikomy tamin'Andriamanitra, ary io no fitaovam-piadiany
lehibe indrindra amin'ny olombelona hatramin'izay. Ao
amin’ny Apokalypsy 12:9 no iantsoana azy hoe "“ilay
menarana fahiny... izay mamitaka izao tontolo izao."

Ao amin’ny 2 Tesaloniana 2:9-11, i Paoly dia mampitandrina
fa io tetik'i Satana io dia ho hita amin'ny endriny farany
indrindra ao amin'ny antikristy, izay hamitaka amin’ny
famantarana sy fahagagana mandainga izay rehetra "tsy
nandray ny fitiavana ny fahamarinana”.

Izao ary no hany fiarovana antsika: ny fandraisana ny
fitiavana ny fahamarinana. Izay rehetra manda izany dia tsy
ho voafitaka fotsiny amin'i Satana. Andriamanitra mihitsy no
handefa fahadisoana mafy ho azy ireo.

Ny fitiavana ny fahamarinana dia tsy ny fanarahana bebe
kokoa ny fehezan-dalana ara-pivavahana, na dia mety ho
nentim-paharazana ("ortodoksa") aza izany. Sady tsy
mamaky ny Baibolinao sy manana “fotoana mangina”
isan'andro akory ianao. Mitaky fanoloran-tena tanteraka sy
tsy misy fepetra ny hino sy hankatod ny

Tenin'Andriamanitra - izay manilika ny endrika rehetra
amin’ny marimaritra iraisana. Tamin'ny andron'i Jesosy, dia
Jiosy maro no niaiky fa i Jesosy no Mesia, nefa noho ny
tahotra ny manam-pahefana ara-pivavahana dia tsy
nanaiky Azy izy ireo, “fa tia ny voninahitra avy amin’ny
olona izy ireo noho ny fiderana an’Andriamanitra” (Jaona
12:43). Izany no fototry ny marimaritra iraisana. Mila
manontany tena isika tsirairay hoe: Inona no misy dikany

amiko bebe kokoa - ny fankatoavana an’Andriamanitra sa
ny an'ny olona?

Ao amin’ny Ohabolana 23:23 dia manoro hevitra toy izao i
Solomona: “Vidio ny marina, ka aza amidy...” Tsy mora azo
ny fahamarinana. Mitaky fotoana be dia be hivavahana sy
hianarana ny Soratra Masina izany, arahin’ny fampiharana
azo ampiharina eo amin’ny fiainantsika andavanandro. Tsy
maintsy atao laharam-pahamehana izany ho ambonin'ireo
karazana fialam-boly mora atolotry ny kolon-tsaintsika tsy
ara-panahy. Fanoloran-tena mandritra ny androm-piainany
izany.

Ampitandremana koa isika mba tsy hivarotra ny marina.
Mety halaim-panahy hividy laza amin'ny vidin'ny
fahamarinana isika amin’ny alalan’ny fandaozana ny “teny
sarotra” nataon'i Jesosy sy ny fanolorana filazantsara izay
tsy mitaky sorona, fa mampanantena lalana mora amin'ny
fiainana. Izany anefa dia manohitra ny fampitandreman'’i
Jesosy manao hoe: “Fa éty ny vavahady, ary tery ny lalana
izay mankany amin’ny fiainana, ka vitsy ny mahita azy.”
(Matio 7:14).

Raha matotra amin'ny fanirianao hizara ny fanjakan'i Kristy
Aminy ianao, dia mamela ahy hanoro hevitra anao hamaky
amim-pitandremana im-betsaka ny Soratra Masina
nolazaiko teo ambony, ary diniho ny fomba ampiharana
izany tsirairay amin'ny fiainanao. Raha asehon’'ny Fanahy
Masina aminao ireo faritra izay tsy maha ampy anao dia
angataho ny fanampiany mba hanao ireo fiovana ilaina.
Amin'izany fomba izany no ahafahanao manao ny taona ho
avy ho taom-pitomboana sy fahatanterahana.

"Mino aho fa tena zava-
dehibe ho antsika rehetra
ny mahafantatra fa ny ota
voalohany teto amin'izao

tontolo izao dia tsy
famonoana olona; na

fijahgajangana ffarny
avonavona.'

